
Naggatódn
í skúla­
stríðnum

Randi Jacobsen

Drúgva stríðið hjá stýrinum 
fyri Kvívíkar skúla og megin­
partin av foreldrunum hjá 
skúlabørnunum endaði ikki 
við, at skúlaleiðarin varð 
fluttur í annað starv.

Avgerðin varð ikki meira 
enn tikin, so fóru lærarar­
nir í skúlanum og Føroya 
Lærarafelag upp á aftur­
beinini.

Olavus Jespersen, stjóri 
á skúladeildini í Menta­
málaráðnum veit enn ikki, 
hvussu fløkjan kann loys­
ast, tí Mentamálaráðið og 
skúlastýrið øðrumegin 
og Føroya Lærarafelag og 
skúlans lærarar hinumegin 
hava fullkomiliga hvør sína 
hugsan um málið.

Meginparturin av for­
eldrunum sendu Menta­
málaráðnum eina kæru 
við kravi um at fáa 
skúlaleiðaran frá, og eitt 
samt skúlastýri segði tað 
sama.

Málið ferðaðist í mán­
aðir til hoyringar hjá pørt­
unum, og í seinastu viku 
gjørdi Mentamálaráðið 
semju við leiðaran um, 
at hann skuldi loysast úr 
skúlaleiðarastarvinum og 
flytast á annan skúla.

Øði kom í
Men tá kom øði bæði í 
lærarar og lærarfelagið, 
sum mæltu skúlastýrinum 
til at taka seg aftur.

Ari Johannesen, 

formaður í skúlastýrinum 
hevur ongar viðmerkingar. 
Hann nevnir tó, at 
hann heldur stýrið 
hava meginpartin av 
foreldrunum aftan fyri 
seg.

Mentamálaráðið kann 
ikki biðja skúlastýrið fara 
frá, tí stýrið er fólkavalt.

Mentamálaráðið skal 
útnevna ein fyribils 
skúlaleiðara til Kvívíkar 
skúla, men Føroya 
Lærarafelag svaraði aftur 
við, at limir, sum fáa starvið 
bjóðað, skulu venda sær til 
felagið fyrst.

Ótrygg viðurskifti
– Nei, vit blokera ikki starv­
ið sum fyribilssettur skúla­
leiðari, men starvsfólk 
skúlans kenna seg ótrygg, 
og tí vilja vit fegin tosa við 
tann, sum Mentamálaráðið 
útnevnir, sigur Herálvur 
Jacobsen, formaður í Før­
oya Lærarafelag.

Hann ger vart við, at 
kærurnar frá foreldrum 
og skúlastyrinum vóru 
hvørki nóg mikið til at 
koya mannin frá ella at 
geva honum eina átalu. 
Fyrstilærarin valdi sjálvur 
at fara, tí hann og familja 
hansara orkaðu ikki trýstið 
longur.

Bjarni Heinsen hevur 
verið skúlaleiðari í Kvívík, 
og hann kundi verið farin 
frá við eftirløn, tá ið hann 
um hálvt annað ár fyllir 60 
ár.

Føroya Lærarafelag vil hava 
fólkavalda stýrið fyri skúlan 
í Kvívík at taka seg aftur og 
mælir samstundis tí lærara, 
sum Mentamálaráðið fer at 
peika út til fyribils skúlaleiðara 
fyrst at tosa við felagið

Aftur í ár verður skipað fyri felagskirkjuligari gudstænastu eftir páskir. 
Hetta er sjeynda árið, at skipað verður fyri hesi gudstænastu í Dómkirkjuni. 
Við í  tiltakinum eru fleiri kirkjur og samkomur í Havn og Hoyvík

Snorri Brend

– Eg eri sannførdur um, at 
Føroyar hava eitt heilt serligt 
pláss í Europa, leggur kendi 
prædikumaðurin aftrat.

Hjúnini bæði, sum nú vitja 
her á fjórða sinni, fara at tala 
á flestu møtunum í OASUNI 
hesa páskahátíðina.

Bæði Rachel og Gordon 
eru sera viðkomandi og av­
bjóðandi talarar, ið eisini 

hava profetiskar gávur. Og av 
tí, at vit av royndum kenna 
tey, eru vit sannførd um, at 
Harrin fer at geva okkum ein 
sera góðan boðskap, verður 
sagt úr OASUNI, sum eigur 
egnan samkomubygning í 
Hoyvík.

Annan páskadag verða tó 
møtini eitt sindur øðrvísi, tí 
henda dagin verða einans 
føroyskir talarar.

Á morgunmøtinum skal 

Símun Jacobsen tala, og á 
kvøldmøtinum Kurt Christ­
ensen. Sagt verður, at báðir 
eru teir avbjóðandi talarar, 
sum mong gleða seg at 
hoyra.

Men eingi møtir, uttan 
góðan sang. Umframt sang-
luttøku á møtunum, verða 
eisini møtir við serligum sang­
tiltøkum á skránni: Langa­
fríggjadag klokkan 22 er 
eitt “Cafekvøld”, har ymiskir 

tónleikabólkar luttaka. Her 
verður eisini savnað inn til 
ungdómsbólkin, ið skal ein 
evangeliseringstúr til OL í 
London í summar. 

Eitt annað sangtiltak 
(syngið-við) verður 1. páska­
dag klokkan 22, har Breiðband, 
Zamar, Oasubrøður og Petur 
Hermansen luttaka.

snorri@sosialurin.fo

STEVNA SAMAN
Aftur í ár verður skipað fyri páskastevnu í fríkirkjuni OASUNI í Hoyvík. Hesar stevnur plaga vanliga at savna nógv fólk saman

Føroyar hava eitt 
stórt pláss í Europa
PÁSKASTEVNA Eins og undanfarin ár skipar Fríkirkjan fyri stórari 
páskastevnu. Umframt talarar úr Føroyum, fara eisini Rachel og Gordon 
Hickson úr Onglandi at tala. – Eg havi eitt stórt hjarta fyri Føroyum, 
sigur Gordon Hickson sum fyrstu ferð var í Føroyum í 1999.

Høvuðstalarar á páska­
stevnuni í OASUNI eru 
sum nevnt hjúnini Rachel 
og Gordon Hickson. Í 1984 
byrjaðu tey at samstarva 
við kenda evangelistinum 
Reinhard Bonnke í Afrika, 
og frá 1986 til 1990 vóru tey 
við í einum toymi, ið nevnd­
ist “Christ for all nations”.

Rachel Hickson hevur 
sína bakgrund sum trúboð­
arabarn frá India, er í dag 
í eini altjóða tænastu, har 
hon vitjar lond í Europa, 
Norðuramerika, Afrika og 
India. Gordon arbeiðir ser­
liga millum muslimar í Eng­
landi. 

Rachel og Gordon Hick­

son hava verið í Føroyum 
fyrr. Fyrstu ferð var í 1999, 
tá tey bæði tvey vóru til 
páskastevnuna á Skála. 
Gordon kom aftur í 2000 
og í 2002, tá hann kom til 
páskastevnu í Havn.

